
l. atala.
XEDAPEN OROKORRAK

1. artikulua: lzaera eta osaera

1.1 Espainiako Erresumaren eta Frantziar Errepublikaren arteko mugaz haraindiko
erakundeen arteko lankidetzari buruzko ltunaren babesean, Baionan 1995eko
martxoaren 10ean sinatua, eta Andorrako Printzerriaren Zuzenketa eta Atxikitze
Protokoloaren babesean, 2010eko otsailaren 16an sinatua, eta Pirinioetako Lan
Elkartearen Partzuergoa sortzen duen Mugaz Haraindiko Lankidetzarako
Administrazioen arteko Hitzarmenaren arabera, 2005eko martxoaren 17koa
(aurrerantzean, Hitzarmen eratzailea); Mugaz Haraindiko Lankidetzarako Andorrako
Erakundearen Atxikipen Hitzarmenaren arabera, 2012ko azaroaren 15ekoa; Hitzarmen
eratzailea berritzeko 2015eko urriaren 29ko Akordioaren arabera; eta frantziar eskualde
berriak direla-eta eta Partzuergoa Aragoiko Erkidegora atxikitzeko sinatutako
Hitzarmenaren arabera, Pirinioetako Lan Elkartearen Partzuergoa mugaz haraindiko
lankidetzarako erakunde publikoa da.

1.2 Hauek dira Pirinioetako Lan Elkartearen Partzuergoaren kideak:

a) Mugaz Haraindiko Lankidetzarako Andorrako Erakundea
b) Akitania Berria Eskualdea

c) Aragoiko Autonomia Erkidegoa

d) Kataluniako Autonomia Erkidegoa

e) Euskadiko Autonomia Erkidegoa

f) Okzitaniako Eskualdea

g) Nafarroako Foru Erkidegoa

1.3 Pirinioetako Lan Elkartearen Partzuergoaren lurralde eremua hura osatzen duten
eskualdeekin bat dator.

2. artikulua: Xedea

2.1 Pirinioetako Lan Elkartearen Partzuergoaren xedea hura osatzen duten erakundeen
ahalmenen barruan, mugaz haraindiko lankidetza sustatu eta garatzea da, denontzat
interesgarriak diren ekintza komunen bitartez eta, bereziki, hurrengo arloetan:

Garraiobideak eta komunikabideak

Energiaren kudeaketa

Nekazaritza, baso eta mendiko ekonomia

Turismoaren eta termalismoaren sustapena

Baliabide naturalen eta ingurumenaren babesa

Arrisku naturalen prebentzioa eta kudeaketa

Klima aldaketaren eraginen arintzea eta egokitzapena
Lurraldearen antolaketa eta hirigintza

Garapen jasangarria, lurralde-garapena eta landa-garapena
Kultur ondarea




Goi-mailako irakaskuntza, hezkuntza eta lanbide heziketa

Ikerketa, berrikuntza, transferentzia teknologikoa eta informazioaren gizartea
Industria, merkataritza, artisautza, zerbitzuak

Enpresei laguntza, ETEei bereziki

Lanbide iraunkorrak sortzea sustatzea.

2.2 Pirinioetako Lan Elkartearen Partzuergoak Espainia-Frantzia-Andorra Lurraldeen
Lankidetzarako Eragiketa-programa (POCTEFA) kudeatzeaz arduratuko den Agintari
gisa jardungo du Europako Batzordeak horretarako izendatzen duenean, eta Programa
Europar Batasunaren eta haren Estatu kideen aurrean kudeatuko du. Horrez gain,
Partzuergoak Europar Batasuneko beste programetako proiektuetan ere parte har
dezake eta Batasuneko laguntzak eskatu ahalko ditu bere lurraldearen onuran bere
eskumenen esparruan. '

2.3 Pirinioetako Lan Elkartearen Partzuergoaren lehentasuneko ekintza-arloak aldatu

edo hedatzea badago, Osoko Bilkurako kide guztien oniritziarekin, hura osatzen duten
lurralde-entitateen eskumenen esparruan.

3. artikulua: Erregimena eta Nortasun Juridikoa

3.1 Baionako ltunean zehaztutakoa beteaz, zeina 1995eko martxoaren 10ean sinatu
zen; Zuzenketa Protokoloarena eta Andorrako Printzerria gehitzearena, 2010eko
otsailaren 16n sinatua; eta sorrerako Administrazioen arteko Hitzarmenaren baldintzak
beteaz, Pirinioetako Lan Elkartearen Partzuergoa espainiar Zuzenbide Publlkoak eta
estatutu hauek arautuko ditu.

3.2 Bere xede eta helburu guztiak betetzeko, Pirinioetako Lan Elkartearen Partzuergoak
hurrengoak egin ditzake, araudiaren arabera:

a) Batzorde Betearazlearen barne-erregimeneko eta  funtzionamendurako
Erregelamendua onestea;

b) Ondasunen administrazio-ekintzak eta erabilpenak egitea;

c) Betebeharrak bere gain hartzea;

d) Proiektuak eta programak martxan jartzea;

e) Pertsona publikoen eta pribatuen diru-laguntzak eta laguntzak eskatzea;

f) langileak, lanak, zerbitzuak eta hornikuntzak kontratatzea;
g) oro har, estatutu hauetan ezarrltako herurua betetzeko beharrezkoak dlren
ekintza guztiak egitea.

3.3 Bere betekizunak betetze aldera, Pirinioetako Lan Elkartearen Partzuergoak beste

hainbat entitate publiko edo pribaturekin egin dezake elkarrekin lan - Espainiakoak,
Andorrakoak edo Frantziakoak- dagokion hitzarmen edo kontratuen bidez. -

4. artikulua: Iraupena eta egoitza

4.1 Pirinioetako Lan Elkartearen Partzuergoak hura eratzen duen Hitzarmenak irauten
duen bitartean iraungo du.

4.2 Egoitza Pirinioetako Lan Elkarteak Jakan duen egoitzan ezarri da (Aragoi).




Il. atala.
AGINTE- ETA ADMINISTRAZIO-ORGANOAK

5. artikulua: Organoak

Hurrengo erakundeek osatzen dute Pirinioetako Lan Elkartearen Partzuergoa:

a) Osoko Bilkura

b) Partzuergoaren Lehendakaritza
c) Batzorde Betearazlea

d) ldazkaritza Orokorra

e) Zuzendaritza

6. artikulua: Osoko Bilkura

6.1 Osoko Bilkura Pirinioetako Lan Elkartearen Partzuergoaren kide diren entitateen
presidenteek osatzen dute, eta haiek ez daudenean, haien ordezkariek ordeztu ahal
izango dituzte entitate kide bakoitzaren barne-zuzenbideari jarraituta.

6.2. Osoko Bilkura urtean behin elkartuko da, gutxienez, Lehendakariaren deialdiaren
ostean. Quorumari dagokionez, Osoko Bilkura baliozkoa izateko boto eskubidea duten
kideen erdia gehi bat bilerara bertaratuko da, eta gutxienez bat frantsesa eta bat
espainiarra izan behar dute. Quoruma lortzeko, kontuan hartuko da bertan ez dauden
kideek euren botoa bilkurara joan den norbaiti esleitu dezaketela, zeinak ordezkatze hori
onetsi behar duen. Emandako botere hori, dagokion onespenarekin batera, posta
elektronikoz bidaliko zaio Presidentziari bilera aurretik. Ordezkari berak ezingo du berea
ez den esleitutako boto bat baino gehiago eduki.

6.3 Hauek dira Osoko Bilkuraren funtzioak:

a) Denen adostasuna lortzea Pirinioetako Lan Elkartearen Partzuergoko
orientazio estrategiko eta politiken inguruan, Batzorde Betearazleak egindako
proposamenetan oinarrituta.

b) Denen adostasuna lortzea Pirinioetako Lan Elkartearen Partzuergoan kide
berriak sartzeko Batzorde Betearazlearen proposamena badago.

c) Denen adostasuna lortzea Pirinioetako Lan Elkartearen Partzuergoaren
Estatutuetan aldaketak egiteko Batzorde Betearazlearen proposamena badago.

d) Denen adostasuna lortzea Pirinioetako Lan Elkartearen Partzuergoaren
Estatutuak deuseztatzeko Batzorde Betearazlearen proposamena badago.

e) Denen adostasuna lortzea, lehentasuneko ekimen eremuan aldaketak egiteko
edo hura hedatzeko, lurraldeetako entitateen eskumenen esparruan.

6.4 Aurreko 6.3 a) atalean aurreikusitako kasuan, denon artean adostasunera iristerik ez
balego, Presidenteak bozketa egitea erabaki dezake, 18. artikuluan zehaztutako
bozketa-sistemaren arabera. Bozketa bidezko erabakiak kideen 5/7ren gehiengo
kualifikatuarekin lortuko dira: bilkuran dauden parte-hartzaileak eta boto eskubidea
duten ordezkarien bidez ordezkatuak. Kide batzuek botorik emango ez balute, gehiengo
kualifikatua emandako botoekiko kalkulatuko da.

7. artikulua: Partzuergoaren lehendakaritza

7.1 Pirinioetako Lan Elkartearen Partzuergoaren Presidentzia aldatzen joango da kide
bakoitzeko presidenteen artean, hurrengo ordenan:

- Akitania Berria Eskualdea

- Aragoiko Autonomia Erkidegoa

- Kataluniako Autonomia Erkidegoa

- Euskadiko Autonomia Erkidegoa

- Okzitaniako Eskualdea

- Nafarroako Foru Erkidegoa :

- Mugaz Haraindiko Lankidetzarako Andorrako Erakundea

7.2 Presidentziak 2 urte iraungo ditu. Kasu berezietan, urte betez luzatu ahal izango da
gehienez jota, Osoko Bilkuran aurkeztu eta onetsi ondoren.

7.3. Presidentzian dagoen: kideak hari dagozkion gastuak bere gain hartuko ditu,
bereziki urteko Osoko Bilkura antolatzeari dagozkionak. Pirinioetako Lan Elkartearen
Partzuergoak urteko Osoko Bilkuraren gastuak ordaintzen lagun dezake, eta baita
Presidentziako langileenak ere, Batzorde Betearazleak onetsitako urteko aurrekontuen
arabera.

8. artikulua: Partzuergoaren Lehendakaritzaren funtzioak

8.1 Hauek dira Pirinioetako Lan Elkartearen Partzuergoaren presidentziari dagozkion
betekizunak: '

- Pirinioetako Lan Elkartearen Partzuergoaren ordezkari izatea edozein instantzia eta
agintariren aurrean, publikoak zein pribatuak,

- Osoko Bilkuraren saioen deialdiak egin eta haiek zuzendu.
8.2 Presidentziaren titularra den pertsonak, dagokionean, ldazkaritza Orokorraren

titularrari idatziz delegatu ahal izango dizkio Pirinioetako Lan Elkarteko Partzuergoaren
ordezkaritzaren ondoriozko betekizunak.

9. artikulua: Batzorde Betearazlea

9.1 Batzorde Betearazlea da Osoko Bilkurak hartutako jarraibideak eta erabaki
politikoak aplikatzeko Pirinioetako Lan Elkartearen Partzuergoaren erabaki-organoa.

9.2 Pirinioetako Lan Elkartearen Partzuergoaren entitate bakoitzaren ordezkari titularrak
eta ordezkoak osatuko dute, bakoitzak erabakiko duen epean eta haiek erabakitako
prozeduren arabera esleitutakoak.

Pirinioetako Lan Elkartearen Partzuergoaren kideek boto bana dute.

9.3. Partzuergoaren Zuzendaritzaren titularra Pirinioetako Lan Elkartearen Batzorde
Betearazlearen bileretara joan daiteke, iritzia du baina ez du botorik.

10. artikulua: Batzorde Betearazlearen eginkizunak

10.1 Batzorde Betearazleak, bere erabakien bitartez, Pirinioetako Lan Elkartearen
Partzuergoaren gaiak kudeatzen ditu.




Horregatik, hurrengo funtzioak dagozkio:

a)
b)
c)
d)
e)

)

g)
h)

Osoko Bilkurak onesteko Pirinioetako Lan Elkartearen Partzuergoaren
orientazioak aurkeztea eta haiek abiarazteaz arduratzea.

Pirinioetako Lan Elkartearen Partzuergoaren urteko jardueren programa eta
txostena onestea. '
Ekintza komunen lantzea eta kudeaketa bateratua onestea, Europako
proiektuen eta programen esparruan bereziki.

Pirinioetako Lan Elkartearen Partzuergoaren Zuzendaritzaren titularra izendatu
eta kargutik kentzea:

Pirinioetako Lan Elkartearen Partzuergoaren Zuzendaritzaren kudeaketa
kontrolatzea.

Pirinioetako Lan Elkartearen Partzuergoaren langileen kontratazioa onestea.
Bere barne-araudia onestea. _

Pirinioetako Lan Elkartearen Partzuergoaren berariazko proiektuak, helburu
estrategikoak eta urteko jardueren plana abiarazten laguntzeko, Batzorde
teknikoak, Batzordeak edo Lantaldeak sortu, aldatu edo desegitea. Batzorde
tekniko, Batzorde eta Lan-talde horiek euren barne-araudiak izan ditzakete
Pirinioetako Lan Elkartearen Partzuergoaren estatutuen eta Partzuergoaren
Batzorde Betearazlearen Barne-araudiaren arabera.

Pirinioetako Lan Elkartearen Partzuergoaren aurrekontua eta kontuak onestea.
Pirinioetako Lan Elkartearen Partzuergoaren kide bakoitzak egin behar
dituzten ekarpen ekonomikoak zehaztea.

Lan-kontratuak, zerbitzuak eta hornikuntzak onestea.

Ondarearen erosketa eta besterentzea onestea.

Pirinioetako Lan Elkartearen Partzuergoan kide berriak sartzea proposatzea
Osoko Bilkurari.

Pirinioetako Lan Elkartearen Partzuergoaren estatutuetan aldaketak
proposatzea Osoko Bilkurari.

Estatutu hauetan beste erakunde batzuei espresuki esleitu ez zaien beste
esleipenak egitea.

10.2 Batzorde Betearazleak aurreko ataleko k), |) eta o) letretan esleitutako eskumenen
erabilera delegatu ahal izango dio Idazkaritza Orokorrari edo Zuzendaritzari.

11. ar_tikulua: Idazkaritza Orokorra

Idazkaritza. Orokorra Presidentziaren ordezkaritza da Pirinioetako Lan Elkartearen
Partzuergoaren Batzorde Betearazlean.

12. artikulua: Idazkaritza Orokorraren betekizunak

12.1 ldazkaritza Orokorrari dagokio:

a) Pirinioetako Lan Elkartearen Partzuergoaren Presidentziak eta Batzorde
Betearazleak delegatutako eginkizunak gauzatzea.

b) Batzorde Betearazleari proposatzea, abian den ikasturtearen - lehenengo
hiruhilekoan zehar, Osoko Bilkuraren orientazio estrategikoekin bat datozen
jardueren urteko programa eta dagokion aurrekontu-proiektuarekin bat eginez,
Pirinioetako Lan Elkarteko Partzuergoaren Zuzendaritzarekin lankidetzan.

c) Batzorde Betearazlearen bilkuren deialdia egin eta landuko diren gaiak zehaztea
Pirinioetako Lan Elkartearen Partzuergoaren Zuzendaritzarekin elkarlanean.

d) Batzorde Betearazlearen saioak presiditzea eta eztabaidak zuzentzea.




e) Osoko Bilkurak zehaztutako orientazio estrategikoak eta Batzorde
Betearazlearen erabakiak betetzen direla ziurtatzea.

f) Batzorde Betearazleari proposatzea urteko lehenengo lau hilabetetan jardueren
urteko txostena eta urteko kontuak Pirinioetako Lan Elkartearen Partzuergoaren
Zuzendaritzarekin elkarlanean.

g) Partzuergoko langileekin batera, Pirinioetako Lan Elkartearen urteko Osoko
Bilkura antolatzea.

h)  Batzorde Betearazleari idatzizko kontsulta prozesuak hastea Pirinioetako Lan
Elkartearen Partzuergoaren Zuzendariarekin elkarlanean.

i) Batzorde Betearazleak onartutako aktak sinatzea.

12.2 Idazkaritza Orokorrak bere eskumenen erabilpena Zuzendaritzan esleitu ahal
izango ditu, delegatu izanagatik burutzen dituenak izan ezik.

13. artikulua: Zuzendaritza

Pirinioetako Lan Elkartearen Zuzendaritzaren titularra Batzorde Betearazleak esleituko
du estatutu hauen 10.d), 18 eta 20.3 artikuluetan jasotakoaren arabera.

14. artikulua: Zuzendaritzaren betekizunak

Hauek dira Pirinioetako Lan Elkartearen Partzuergoaren Zuzendaritzari dagozkion
eginkizunak:

a) ldazkaritza Orokorrari Batzorde Betearazlearen bilkuretan gai-zerrenda
antolatzeko gaiak proposatzea.

b) Batzorde Betearazlearen bilkuren aktak jasotzea.

c) ldazkaritza Orokorrari Pirinioetako Lan Elkartearen Partzuergoaren urteko
jardueren programa eta dagokion aurrekontu-proiektua aurkeztea.

d) Idazkaritza  Orokorrarekin  lankidetzan  Pirinioetako Lan  Elkartearen
Partzuergoaren jarduera txostena eta urteko kontuak egitea.

e) Europako programen kudeaketaren arduradun gisa jardutea.

f) Pirinioetako Lan Elkartearen baliabide ekonomiko eta gizatiarra kudeatzea bere
barne-araudia jarraituz.

g) Pirinioetako Lan Elkartearen Partzuergoaren jardueren burutzea bermatzea
Batzorde Betearazletik jasotako jarraibideei jarraituta, eta delegatutako funtzio
guztiak betetzea.

P Ill. atala.
BATZORDE BETEARAZLEAREN ERREGIMEN FUNTZIONALA

15. artikulua: Batzorde Betearazlearen Bilkurak

Batzorde Betearazlea ohiko saioetan bilduko da gutxienez urtean bi aldiz, Batzordeak
berak zehazten duen aldirokotasunarekin, eta ez ohiko saioan Idazkaritza Orokorraren
titularrak egokia ikusten duenean edo, gutxienez, kideen erdiak eskatzen dutenean.

Batzorde Betearazlea legez eratuta egongo da Idazkaritza Orokorraz gain boto
eskubidea duten kideen erdia gehi batek bilkuran parte hartzen duenean. Gutxienez bat
frantsesa eta bat espainiarra izan behar dute. Quoruma lortzeko, kontuan hartuko da
bertan ez dauden kideek euren botoa bilkurara joan den norbaiti esleitu diezaioketela,




zeinak ordezkatze hori onetsi behar duen. Emandako botere hori, dagokion
onespenarekin batera, posta elektronikoz bidaliko zaio Idazkaritza Orokorrari bilkura
aurretik.

Ordezkari berak ezingo du berea ez den esleitutako boto bat baino gehiago eduki.
Premiazkoa denean, Batzorde Betearazleak kideen ordezkariei idatziz kontsultatutako

prozedura bidez erabakiak hartu ahal izango ditu, Barne-araudian ezartzen diren
moduan eta baldintzen arabera.

- 16. artikulua: Eguneko gai-zerrenda

\ Idazkaritza Orokorrak, Zuzendaritzak lagunduta, saio bakoitzeko gai-zerrenda
\ zehaztuko du Batzorde Betearazleko kideek idatziz aurkeztutako gaiak aintzat hartuta.

\ 17. artikulua: Bilkuren deialdiak

[ \a Deialdiak Idazkaritza Orokorraren titularrak zehazten ditu, eta Batzorde Betearazlearen
( L kideei jakinarazi behar zaie 15 egun lehenago, gutxienez. Premiazko arrazoirik balego,
\ adierazitako epea bost egunera labur daiteke. Deialdiarekin batera landuko den gai-
zerrenda adierazi beharko da.

\\'\\ 18. artikulua: Erabakiak hartzea

18.1 Pirinioetako Lan Elkartearen Partzuergoaren erabakiak adostasunez bilatuko dira
lehenik eta behin. Baina, adostasunik ez balego, Idazkari Orokorrak bozketa antolatuko

rL du eta emandako botoen 5/7ko gehiengoaz hartuko da Barne-araudiak ezartzen duen
moduan eta han jasotako baldintzak beteaz.

“ 5/7ko gehiengoa aplikatzeko, hurrengo arauaren bitartez egingo dira biribiltzeak.
__5/7 gehiengo kualifikatua
Emandako
botoak‘ Gehiengo kualifikatuaren balio Gehiengo kualifikatuaren balio
(abstentzioa Pt
zehatza biribildua

emandako boto

gisa hartuko da)
4 2,9 3
5 3,6 4
6 4,3 4
7 5,0 5

18.2 Barne-araudia eta haren aldaketak onesteko Batzorde Betearazlearen kide guztien
baiezko botoa beharko da. '




19. artikulua: Bilkuren aktak

Zuzendaritzak saio bakoitzaren akta jasotzen du, eta bertan jasoko ditu kide bakoitzari
jakinarazitako eta onetsitako akordioak, zeinen kopiak igorri ahal izango diren
Idazkaritza Orokorraren titularraren oniritziarekin.

IV. atala.
ERREGIMEN JURIDIKO EKONOMIKOA

20. artikulua: Zuzenbide aplikagarria

20.1 Administrazio ahalmenak baliatzean, Pirinioetako Lan Elkartearen Partzuergoak
bere jarduera Sektore Publikoko Erregimen Juridiko eta Herri Administrazioko
Administrazio Prozedura Orokorrari dagokion espainiar legeria beteko du.

20.2 Pirinioetako Lan Elkartearen Partzuergoak sinatutako kontratuek sektore publikoko
kontratuei dagokion espainiar legeriak Herri Administrazioentzat ezarritakoa beteko
dute, eta publizitate, lehia, berdintasun eta ez baztertze printzipioak beteko dituzte.

20.3 Pirinioetako Lan Elkartearen Partzuergoak, parte hartzen duten Administrazioetako
langileez gain, bere langileak ere izan ditzake, lan-kontratuarekin. Kontratuak eta
erlazioak Espainiako legerian oinarrituko dira. Kontratazioari dagokionez, enplegu
publikoari dagokion espainiar legeriaren ondoriozko obligazioak betetzeko neurriak
hartuko dira.

Gainera, hautagai guztiei aukera-berdintasuna bermatuko zaie.

20.4 Ondare erantzukizunari dagokionez, Pirinioetako Lan Elkartearen Partzuergoari

~ aplikatuko zaizkio, bai erantzukizuna zehazteko, bai hura eskatzeko prozedurari

dagokionez ere, Herri Administrazioen ondareekiko erantzukizunari dagokion espainiar

legeria.

20.5 Pirinioetako Lan Elkartearen Partzuergoaren ekintzen inguruan suerta daitezkeen
auziak Espainiako auzitegietan eta epaitegietan konponduko dira, dagokion ordena
jurisdikzionalaren legeria beteaz. Pirinioetako Lan Elkartearen Partzuergoaren jarduera
Administrazio-zuzenbideari lotuta badago, Administrazioarekiko auzien jurisdikzioko
auzitegien eta epaitegien eskumena izango da.

20.6 Erakundeen dokumentu eta gertakizunak Pirinioetako Lan Elkartea osatzen duten
lurraldeen 5 hizkuntza ofizialetara itzuliko eta interpretatuko dira, hau da, frantsesa,
gaztelania, euskara, katalana eta okzitanierara. Barneko lan-agiriak eta gertakizunak
frantsesez eta gaztelaniaz itzuli eta interpretatzen dira. Nahi duten delegazioek euren
eskualdeetako hizkuntzetara itzuli ditzakete dokumentu eta gertakizun horiek, baina
bere gain hartuko dute horren kostua.

21. artikulua: Aurrekontua eta finantzen kontrola

21.1 Urteko aurrekontuaren proiektua bertaratze-saio bidez onetsiko du Batzorde
Betearazleak aplikatuko den urtearen aurreko azken hiruhilekoan zehar.




21.2 Pirinioetako Lan Elkartearen Partzuergoak atxikita dagoen Herri Administrazioaren
aurrekontuen erregimena zein kontabilitatekoa eta kontrol ekonomiko eta finantzarioa
beteko du, entitatearen izaerari dagokion Barne-arauen arabera.

21.3 Pirinioetako Lan Elkartearen Partzuergoak entitate kideen informazio eskaerei

erantzun behar die, eta baita nazio zein Europako Batasuneko agintaritzak egindakoei
ere, emandako finantzazioen arabera.

22. artikulua: Finantza-baliabideak

Bere helburuak gauzatzeko, Pirinioetako Lan Elkartearen Partzuergoak hurrengo
baliabideak erabili ahal izango ditu:

a) Entitate kideen ekarpenak. Funtzionatze-gastuen finantza-banaketan alderdi
bakoitzak portzentaje berbera ordainduko du,

b) Beste erakunde publiko edo pribatuetatik lortutako diru-laguntzak,

c) Bere ondarearen ondoriozko diru-sarrerak eta eskubide pribatuko gainerako
diru-sarrerak, zerbitzuak emateagatik jasotakoak eta kreditu-eragiketak
adostearen ondoriozkoak barne,

d) Dohaintzak eta legez onartutako beste moduren batean lortutako funtsak,
Baionako Ituna betetzen dutenak.

23. artikulua: Ondare-baliabideak

23.1 Pirinioetako Lan Elkartearen Partzuergoaren ondarea kideek atxikitako ondasunek
eta bere funtsaren kontura eskuratutakoek osatzen dute.

23.2 Pirinioetako Lan Elkartearen Partzuergoko entitate kideek Partzuergoari euren
ondasunak atxiki diezaiokete euren helburuak lortzeko. Atxikitako ondasun eta
eskubideek jatorrizko kalifikazio eta titulartasuna edukitzen jarraituko dute, eta
atxikitzerakoan zehaztutako helburuak betetzeko kontserbazio eta erabilpen ahalmenak
bakarrik dagozkio Pirinioetako Lan Elkartearen Partzuergoari.

24. artikulua: Erantzukizun ekonomikoa

Pirinioetako Lan Elkartearen Partzuergoko kideak erantzule dira administrazioen arteko
hitzarmenean zehaztutako finantzazio-partaidetzaren mugen barruan.

V. atala.
ALDAKETAK ETA DESEGITEA

25. artikulua: Kideak gehitzea eta baztertzea

25.1 6.3.b) eta 10.m) artikuluetan zehaztutakoaren arabera, Osoko Bilkurak Batzorde
Betearazleak proposatuta, Pirinioetako Lan Elkartearen Partzuergoan entitate berriak
gehitzeari buruz erabakiko du. Hartutako erabakia kide bakoitzaren organo eskudunek
onetsi behar dute aldez aurretik.




25.2 Kide berrien gehikuntza dagokion atxikitze-hitzarmenaren bitartez gauzatuko da
eta, horretarako, Estatutuak aldatuko dira, behar izanez gero. Baionako Itunaren
ondorioetarako, eta bereziki Espainiako, Andorrako eta Frantziako Zuzenbideetan
zehaztutako prozedurak betetzeko, atxikitze-hitzarmenak mugaz haraindiko lankidetza
hitzarmen izaera izango du.

25.3 Pirinioetako Lan Elkartearen Partzuergoko kide batek edo gehiagok hauxe uzteko
gogoa izango balu, ez du Baionako Itunak bildutako mugaz haraindiko lankidetza gisa
duen izaera aldatuko, gutxienez sinatu duten bi Estatutako lurralde-entitateren batek
jarraitzen badu. Kidearen uko egitea indarrean den aurrekontu-ekitaldiaren bukaeran
gauzatuko da. '

26. artikulua: Aldaketak Estatutuetan

26.1 Batzorde Betearazleak Pirinioetako Lan Elkartearen Partzuergoaren Estatutuak
aldatzea eska dezake, haren heren batek edo gehiagok hala nahi izanez gero.

26.2 Aldaketa-proiektuan azaldu behar dira aldaketa horien arrazoiak, aldatu edo gehitu
nahi diren xedapenak éta indargabetzen direnak zeintzuk diren.

26.3 Batzorde Betearazleak egindako proposamenetan oinarrituta, Osoko Bilkurak,
ohiko saioan edo ez ohikoan, estatutu berriak onartuko ditu eta horretarako kide guztien
baiezko botoa beharko du.

26.4 Horrela adostutako Pirinioetako Lan Elkartearen Partzuergoaren Estatutuen
aldaketa hura osatzen duten entitate guztiei jakinaraziko zaie dagozkien betekizun eta
prozeduren arabera onar ditzaten.

26.5 Behin betiko onartutako estatutuen aldaketak Estatuko Aldizkari Ofizialean
argitaratuko dira, Autonomia Erkidegoek eta Tokiko entitateek atzerriko beste
entitateekin sinatutako lankidetza hitzarmenei aplikatzen zaizkien komunikazio eta
argitaratze ofizialei buruz Espainian indarrean dauden xedapenak beteaz.

27. artikulua: Desegitea

27.1 Osoko Bilkurak, Batzorde Betearazleak proposatuta, eta ez ohiko saioan,
Pirinioetako Lan Elkartearen Partzuergoa desegitea onartuko du, kide guztien baiezko
botoarekin.

27.2 Desegiteko akordioan zehaztuko da Pirinioetako Lan Elkartearen Partzuergoaren
ondasunen, eskubideen eta obligazioen likidazioa nola egin.

27.3 Pirinioetako Lan EIkaﬁearen Partzuergoa desegite-akordio horretan zehaztutako
egutegiaren eta baldintzen arabera likidazio-eragiketa horiek burutu direnean desegingo
da. ’

Zaragozan, 2018ko azaroaren 13an egina, zazpi ale, frantsesez, gaztelaniaz, euskaraz,
katalanez eta okzitanieraz, eta bost testuek balio dute.

10



Maria Ubach Font And.
Mugaz Haraindiko Lankidetzarako
Andorrako Erakundearen Presidentea

Francisco Javjgr Lamban Montafiés Jn.
Aragoiko Gobernuaren Presidentea

Ifigo Urkullu Renteria Jn.
Eusko Jaurlaritzako
Lehendakaria

Presidentea

Ak#ania Berri oEskualde
Kontseiluaren Presidentea

Joaqulm Torra i Pla Jn.
Katalumako Generalitat-aren
Presidentea

Carole Delga
Occitanieko Eskualdeko
Kontseiluaren Presidentea

11




ERANSKINA. OSOKO BILKURAREN ETA BATZORDE BETEARAZLEAREN
BOZKATZE-SISTEMA

Boto eskubidea
duten o :
erakunde Estatua Acminiuazio Erakunde kidea Boto ;
\ . mota eskubidea
\\/\ kideen
220 kopurua
. \
\\\,\ \\ 1 Frantzia | Eskualdea Akitania Berria
\\ 1 Frantzia | Eskualdea Okzitania
\ 1 Autonomia 1
\\\ Espainia | Erkidegoa Euskadi
' 1 Autonomia o 1
Espainia | Erkidegoa Nafarroa J
N‘ 1 N Aut'onomia ‘ 1
Espainia | Erkidegoa Aragoiko
3 1 Autonomia 1
Espainia | Erkidegoa Katalunia
1 Mugaz Haraindiko Lankidetzarako - 1
Andorra | Estatua Andorrako Erakundea
7 Guztira 7
—
Kontzeptua Definizioa
Gehiengo kualifikatua 5/7

% 50 + bozkatzeko eskubidea duen

uorum Orokorra .
a kideetako 1

